
Олимпиада өткізу ережесі бойынша өздеріңіз оқымай, Ғаламтордан тауып, 
тыңдатуыңыз керек! 

Тыңдалым тапсырмалары 2 бөліктен тұрады (барлығы 20 сұрақ). Бір мəтінді 
Ғаламтордағы көрсетілген сайт бойынша ашып, тыңдату керек, екінші мəтін облтур 
тапсырмаларының папкасындағы аудиожазба бойынша тыңдатылады. Тыңдалым басталмас 
бұрын жюри мүшелері олимпиадаға қатысушыларға тапсырмаларды орындау тəртібі жөнінде 
нұсқау береді. Оқушылардың тыңдауына екі түрлі мəтін ұсынылады. Мəтіндер екі рет 
тыңдалады. Əр мəтінге 10 сұрақ берілген. Бірінші мəтін 2 рет тыңдалып болғаннан кейін, сол 
мəтінге қатысты 1-ші тапсырмалар парағы таратылады да, дұрыс жауаптарды белгілеу үшін 3 
минут уақыт беріледі. Екінші тапсырма парағы тек екінші мəтін тыңдалғаннан кейін 
таратылады. Содан соң екінші мəтіннің тапсырмаларын орындауға 3 минут уақыт беріледі.  
Барлық тапсырмаларды орындауға  20  минут бөлінеді. 

 Бағалау:  Əр дұрыс жауапқа 1 ұпай беріледі. 

Тыңдалым сайысында алуға болатын ең көп ұпай – 20. 

№9 

- Сәлеметсің бе, Айша! 
- Сәлем, Сая! Үйді тез таптың ба? 
- Адасқан жоқпын. Пәтерің құтты болсын, Айша! 
- Рақмет! Пәтеріміз осы! Бөлмелері көп әрі кең, жарық, бастысы, орталықта. 
Мынау – жатын бөлмелері. Жатын бөлмелерінің терезелері көше жақта емес, 
көше шуы естілмейді. Қонақ бөлмесі жатын бөлмелерден кеңірек. 
- Охо! Пәтерлерің қандай тамаша! Енді ішінде той көп болсын! 
- Рақмет, Сая! Өзіңнің пәтерің қай жерде? 
- Менің пәтерім орталықтан алысырақ. Бірақ тыныштау жерде, көше шуы 
азырақ. Бөлмелері көп емес. Жатын бөлмесі де, қонақ бөлмесі де сендердікінен 
кішірек. Ал ас үйі кеңдеу. Бәрінен жұмыс кабинетім жақсы. Кітап сөрелері көп. 
Балконы кеңдеу. Жұмыс кабинетімнің терезелерінде көкшіл жалюзи. Ыстықта 
жақсы көлеңке. 
- Жақсы екен! Маған ақшыл жалюзилер ұнайды. Жарайды, дастархан басына 
барайық. 
- Иә, иә! Дәм татайық. 


